Микроқарз бериш тўғрисида    -сонли шартнома

___

Тошкент шаҳри «__» _________2021 йил

_________________           
1. Шартноманинг умумий шартлари
1.1. Қарз берувчи: «PULMAN микрокредит ташкилоти» МЧЖ  Ўзбекистон Республикаси Марказий банки томонидан 16.02.2019 йилда берилган 54-сонли лицензияга мувофиқ бундан буён «Қарз берувчи» деб юритилади номидан 2020 йил 10 февраль куни берилган 009/2 сонли Ишончнома асосида ҳаракат қилувчи _________________________________________________тимсолида бир тарафдан.
1.2. Қарз олувчи: _______________________________________________, ПИНФЛ _______________________, ўз номидан ҳаракат қилувчи, бундан буён «Қарздор» деб юритилади.
1.3. Микроқарз суммаси:___________(_________________) сўм.
1.4. Микроқарзни сўндириш муддати: «___»_________ 202__ йил.Микроқарзни сўндириш графигига мувофиқ.
1.5. Фоиз ставкаси: ___ % (_________________________).

Микроқарзни сўндириш усули: Микроқарзни сўндириш графигига мувофиқ – нақд пулда ёки нақдсиз пул ўтказиш орқали.Микроқарзни сўндириш усули: Микроқарзни сўндириш графигига мувофиқ аннуитет.
1.6.Микроқарзни сўндириш навбати:

1) шартноманинг 1.8.-кичик бандига мувофиқ ҳисобланган пеня;
2) муддати ўтказиб юборилган фоиз тўловлари;
3) муддати ўтказиб юборилган асосий қарз;
4) муддатли фоиз тўлови;
5) муддатли асосий қарз;
6) Қарздорнинг ушбу Шартнома бўйича мажбуриятларини ўз вақтида бажармаганлиги учун Қарз берувчи томонидан қилинган харажатлар ҳамда ушбу Шартноманинг 1.10.-бандида кўрсатилган гаров шартномаси бўйича Қарз берувчининг харажатлари.
1.7. Қарздор томонидан мажбуриятлар бажарилмаган тақдирда жарима ҳисоблаш тартиби ва уларнинг миқдори: тўлов ўтказиб юборилган ҳар бир кун учун ижро этилмаган мажбурият суммасининг 2 (икки) % ҳисобида пеня, ижро этилмаган биринчи кундан бошлаб, бироқ ушбу шартнома бўйича берилган микроқарзнинг 50% идан ортиқ бўлмаган миқдорда.
1.8. Қарздор томонидан Қарз бериш шартномасига мувофиқ барча мажбуриятлари бажарилгандан кейин, Қарздор томонидан тўланган пул маблағларининг умумий суммаси тўланиши лозим бўлган суммадан ортиқ бўлса, ортиқча тўланган сумма, Қарздорнинг кейинги тўловлари ҳисобига  асосий қарзини сўндиришга йўналтирилади, қарздорлик мавжуд бўлмаган тақдирда, ортиқча тўланган суммалар Қарздорнинг ёзма мурожаатига асосан тўлов амалга оширилган реквизитлари бўйича Қарздорга қайтариб берилади.  

1.10.Қарздор Ўзбекистон Республикаси қонунчилигига биноан ўрнатилган тартибда, қуйидаги мол-мулкни гаров сифатида тақдим қилинишини  расмийлаштириши лозим: автомобиль маркаси (модели) ________________________, ____ йилда чиқарилган, давлат рақами__________, ранги - _____________, двигатель рақами______________, кузов рақами ____________, «__»__________________ йилдаги  ___________-сонли Автомототранспортни рўйхатга олиш гувоҳномасига мувофиқ _________________________ га тегишли (бундан буён – Гаров мол-мулки деб юритилади).

1.11. Қарздор ва Биргаликда Қарз олувчи Шартнома бўйича ўз мажбуриятларини бажармаганлик ёки лозим даражада бажармаганлик учун Қарз берувчи томонидан кўриладиган чоралар: пеня ҳисоблаш/ундириш; Қарздор Шартнома бўйича барча мажбуриятларини муддатидан олдин ижро этишни талаб қилиш; Қарздор муддати ўтган қарздорлиги мавжудлиги тўғрисида контакт телефонлари орқали, мобил телефонига СМС-хабарнома йўллаш, электрон почта орқали хабар юбориш, яшаш/рўйхатга ўтган жойига хабарномалар йўллаб огоҳлантириш; қарздорликни суд тартибида ундириш; Шартнома бўйича ижро ёзувини амалга ошириш учун нотариусга мурожаат қилиш;Қарздор ёки уларнинг вакили билан биргаликда Гаров мол-мулкини тасарруф қилишни амалга ошириш; ўзининг Шартнома бўйича ҳар қандай ва/ёки барча ҳуқуқларини, Қарздор билан келишмасдан, учинчи шахслар фойдасига воз кечиш ёки бошқа тарзда уларга ўтказиш; учинчи шахсларга қарздорликни ундиришни топшириш, бунда уларга, Қарздор топшириғини ижро этиш учун, ахборот ва ҳужжатларни тақдим этиш; амалдаги қонунчилик ва Шартномада кўзда тутилган бошқа чораларни қўллаш. 

1.12.Шартноманинг амал қилиш муддати: Шартнома тузилган санадан бошлаб Томонлар барча мажбуриятларини тўлиқ бажаргунларигача амал қилади.

1.13..Қарз берувчининг контакт маълумотлари: электрон манзили – INFO@PULMAN.UZ,расмий интернет ресурс – PULMAN.UZ, почта манзили Шартноманинг 12-бандида кўрсатилган.
2. Мажбуриятларини бажармаганлик учун Томонларининг жавобгарлиги  
2.1. Қарздор  ўз зиммасига қуйидаги мажбуриятларни олади:

2.1.1. Микроқарзни ўз вақтида қайтаришни ва ундан фойдаланганлик учун фоиз тўловларини тўланишини таъминлаш, пеня ҳамда Қарздор томонидан мажбуриятларнинг бажармаганлик ва/ёки лозим даражада бажармаганлик натижасида келиб чиқган бошқа харажатларни Қарз берувчи кассасига нақд пул кўринишида киритиш, нақдсиз тўлов тизимлари орқали  (PAYME ёки бошқа тўлов тизимлари) ёки Қарз берувчи ҳисоб ракамига Сўндириш графигига мувофиқ, бироқ Шартноманинг 1.6.-кичик бандида кўрсатилган муддатдан кечиктирмасдан, тўловларни амалга ошириш;
2.1.2. Ушбу Шартнома тузилган куни, шартноманинг 1.10.-бандида кўрсатилган мол-мулкни, Ўзбекистон Республикаси қонунчилигига мувофиқ гаров шартномаси тузиш орқали, гаров учун тақдим этиш;

2.1.3. Қарздор шартнома бўйича ўз мажбуриятларини бажариш учун салбий таъсир кўрсатиши мумкин бўлган ҳолатлар тўғрисида Қарз берувчини дарҳол ёзма равишда хабардор қилиш, шунингдек, Қарздор  микроқарз олиш вақтида анкетада кўрсатилган яшаш жойи, иш жойи, фамилияси, оила таркиби ва бошқа маълумотлари шартнома амал қилган муддат ичида ўзгарган вақтда Қарз берувчига хабар бериш;
2.1.4. Қарз берувчини Гаров мол-мулки йўқолиш хавфи/шикастланиши/йўқолиши юзага келган тақдирда бу тўғрисида Қарз берувчини дарҳол ёзма равишда хабардор қилиш;

2.1.5. Гаров мол-мулкининг йўқолиши/шикастланиши/йўқолиш хавфи пайдо бўлган тақдирда, Қарз берувчининг талабига мувофиқ, у билан келишган ҳолда Гаров мол-мулкини бошқа унга тенг мол-мулкка, ушбу шартнома бўйича ўз мажбуриятларини бажаришни таъминлаш сифатида тақдим этиш орқали (гаровга) алмаштириш;

2.1.6. Қарздорда қарздорлик пайдо бўлган тақдирда, Қарздор гаровга қўйилган мол-мулкни закалат сифатида тақдим этишлари шарт.
2.1.7. Қарз берувчининг талабига биноан, 3 (уч) календар куни ичида микроқарзни қайтарилишини назорат қилиш учун зарур бўлган, Гаров мол-мулки мавжудлиги ва ҳолати бўйича барча материалларни, шунингдек, ҳар қандай ахборотни ва ўз молиявий ва мулкий аҳволи ҳамда ушбу шартномага алоқадор бошқа ҳужжатларни  тақдим этиши лозим.
2.2. Қарздор  қуйидагиларни тасдиқлайди:
2.2.1. Ўз ҳаракатларининг мазмунини тўлиқ англаган ҳолда ва ўз хоҳиш-иродасига мувофиқ эркин равишда Шартномани тузди;
2.2.2. Шартноманинг барча шартларига тўлиқ тушунади ҳамда шартнома бўйича шартларни, ўз ҳуқуқ ва мажбуриятларини ҳаққоний деб билади ва унга розидир;
2.2.3. Шартномани тузиш учун зарур бўлган барча ҳужжатларга ва унинг шартларини бажариш имконига эгадир;
2.2.4. Шартномани тузиш ва ижро этиш вақтида лаёқатлиликда чекланган эмас ва ҳар қандай учинчи шахснинг розилиги талаб этилмайди;
2.2.5. Шартнома Қарз берувчи учун мажбурий бўлган бошқа ҳар қандай шартномавий чекловларга зид эмас;
2.2.6. Шартномани имзолаш санасига уни имзолаш ва ижро этиш учун  қандайдир тўсиқлар, шунингдек, Қарздорнинг молиявий аҳволига  салбий таъсир кўрсатиши мумкин бўлган ҳар қандай суд суриштирувлари (баҳслари), давлат органлари томонидан текширувлар мавжуд эмас;
2.2.7. Шартнома тузиш санасига Гаров шартномасига ҳеч қандай чекловлар ва юкламалар қўйилмаган, гаровга қўйилган мол-мулк Қарздорнинг бошқа ҳолатлари бўйича гаров предмети ҳисобланмайди, учинчи шахслар томонидан эътирозлардан ҳоли, маъмурий, фуқаровий, жиноий иш юритувида (судда) баҳс предмети ҳисобланмайди.
2.2.8. Қарздор томонидан ушбу Шартномани тузиш учун Қарз берувчига тақдим этилган ҳужжатлар ва Шартномани бажариш билан боғлиқ бошқа ҳар қандай ҳужжатлар Ўзбекистон Республикасининг амалдаги қонунларида кўзда тутилган ноаниқликлар ва ишончсиз маълумотларга эга эмас;
2.2.9. Микроқарзда Ўзбекистон Республикасининг амалдаги қонунларига зид бўлмаган мақсадларда фойдаланиш;
2.2.10. Қарз берувчи Шартномани Қарздорнинг берган маълумотларига  мувофиқ тузди ва улар Қарз берувчи учун  мухим аҳамиятга эга деб билади.  
2.3. Қарз берувчи Шартнома шартларини бузганлиги учун Ўзбекистон Республикасининг амалдаги қонунларига мувофиқ жавобгардир.  
3. Қарздор  қуйидагиларга ҳақли:
3.1. Микроқарз бериш қоидалари, микроқарз шартномаси, гаров шартномаси, Қарз берувчининг микроқарзлар бериш юзасидан тарифлари  билан танишиш;

3.2. Олинган микроқарзни Шартнома билан белгиланган тартиб ва шартларда тасарруф этиш;

3.3. Агар асосий қарз ва (ёки) мукофотни сўндириш санаси дам олиш ёки байрам кунига тўғри келса, асосий қарз ва (ёки) фоизларни  кейинги иш кунида жарима санкцияларисиз  (пенясиз) тўлаш, бунда шартноманинг 1.6.-бандида ва Микроқарзни сўндириш графигида кўрсатилган фоиз тўловлари, микроқарздан фойдаланиш муддатидан қатьий назар, Қарздор томонидан Қарз берувчига тўлиқ миқдорда тўланади;

3.4. Қарз берувчига шартнома бўйича микроқарз суммасини муддатидан олдин, жарима қўлланилмаган холдатўлиқ ёки қисман қайтариш, бунда шартноманинг 1.6.-бандида ва Микроқарзни сўндириш графигида кўрсатилган фоизлар,  Қарздор томонидан Қарз берувчига микроқарздан фойдаланган ҳақиқий муддати учун тўланади;

3.5. Микроқарз тўғрисидаги шартнома имзоланганидан кейин, бироқ пул маблағларини олишдан аввал, жарима тўламасдан, микроқарзни олишдан воз кечиш.  
3.6. Кўрсатилаётган хизматлар бўйича мунозарали ҳолатлар пайдо бўлганида Қарз берувчига ёзма равишда мурожаат қилиш.

4. Қарз берувчи қуйидагиларга ҳақли:
4.1. Шартнома шартларини Қарздор учун яхши бўлган (енгиллик) томонга бир томонлама ўзгартириш;

4.2. Асосий қарзни ва/ёки фоиз тўловларини қайтариш муддатини бузгани учун Шартноманинг 1.8.-бандига кўра жарима жазоларини ҳисоблаш;

4.3. Қарздор томонидан микроқарз суммаси ёки унинг бир қисмини қайтариш ва/ёки фоизларнитўлашнинг белгиланган муддатларини 30 (ўттиз) календар кунидан ортиқ даврга бузилган вақтда, шунингдек, гаров мол-мулкининг йўқолиш ёки шикастланиш хавфи туғилган, Гаров мол-мулкини гаровга қўйиш шартномасининг шартлари бузилган ҳолларда, ундан микроқарз суммаси ва/ёки унинг бир қисмини ва/ёки мукофотни тўлашни муддатидан олдин қайтаришни талаб қилиш.  
4.4. Гаров мол-мулкини гаров эгаси розилиги билан тасарруф этишни ушбу шартнома бўйича қарзини сўндириш ҳисобига амалга ошириш;

4.5. Гаров мол-мулкининг йўқолиши ёки шикастланиш хавфи туғилган ҳолларда, Гаров мол-мулкини унга тенг қийматли бошқа мол-мулкка алмаштиришни талаб этиш;

4.6. Қарздор (унинг ваколатли вакили) илтимосига биноан алоҳида ҳолларда, эркин ресурслар мавжуд бўлса, микроқарзни қайтариш муддатини кечиктириш. 
5. Қарз берувчининг мажбуриятлари:
5.1. Қарз берувчининг ушбу Шартнома бўйича ҳуқуқлари (талаблари) учинчи шахсга ўтиши тўғрисида шартлари мавжуд Шартнома (талаб қилиш ҳуқуқидан воз кечиш шартномаси) тузилган вақтда Қарздорни  (унинг ваколатли вакилини) хабардор қилиш:

1) талаб қилиш ҳуқуқидан воз кечиш шартномаси тузилишидан олдин унинг ҳуқуқлари (талаблари) учинчи шахсга ўтиши, шунингдек, Қарздор  персонал маълумотларининг ушбу воз кечиш туфайли Шартномада кўзда тутилган усулда ёки Ўзбекистон Республикаси қонунчилигига зид келмайдиган бошқа усулда қайта ишланиши тўғрисида;

2) унинг ҳуқуқлари (талаблари) Шартномада кўзда тутилган усулда ёки Ўзбекистон Республикаси қонунчилигига зид келмайдиган бошқа усулда учинчи шахсга ўтиши тўғрисида,  талаб қилиш ҳуқуқидан воз кечиш шартномаси тузилган кундан бошлаб ўттиз календар куни ичида микроқарзни сўндириш бўйича бундан кеинги тўловларни учинчи шахсга тайинлаган ҳолда (ушбу Шартнома бўйича ҳуқуқ (талаб) ўтган шахснинг номи ва жойлашган ери), ўтказилган ҳуқулар (талаблар) нинг тўлиқ ҳажми, шунингдек, асосий қарз, мукофот, неустойка (пеня) ва бошқа тўланиши лозим бўлган суммаларнинг муддати ўтказиб юборилган ва жорий суммалари қолдиқлари тўғрисида;

5.2. Микроқарз бўйича мунозарали ҳолатлар пайдо бўлган ҳолларда, Ўзбекистон Республикасининг 2017 йил 11 сентябрдаги “Жисмоний ва юридик шахслар мурожаатлари тўғрисида”ги қонунининг 28-моддасида белгиланган муддатларда Қарздорга ёзма равишда маълумот тақдим этиш;

5.3.  Қарз берувчи томонидан шартнома шартлари яхшиланиши (енгиллик берилиши) қўлланилган тақдирда, Шартномада кўзда тутилган тартибда Қарздорни ушбу Шартнома шартлари ўзгарганлиги тўғрисида хабардор қилиш;

5.4. Ушбу Шартномага Томонлар имзолаган Микроқарзни сўндириш графигини илова қилиш;

5.5. Қарздор  пул мажбуриятларининг суммаси (миқдори) ва/ёки уларни тўлаш муддатлари ўзгарган ҳолларда, Қарз берувчи томонидан янги Микроқарзни сўндириш графиги тузилади ва янги шартларни ҳисобга олган ҳолда Қарздорга берилади;

5.6. Қарздорни микроқарз олиш ва Шартнома шартлари масалалари бўйича маслаҳатлар билан таъминлаш.
6. Қарз берувчи учун чекловлар:
6.1. Қарз берувчи қуйидагиларга ҳақли эмас:
6.1.1. Фоиз ставкасини (уни пасайтириш бундан мустасно) ва/ёки сўндириш усули ва методини бир томонлама ўзгартириш;
6.1.2. Микроқарз суммасини Қарз берувчига муддатидан олдин тўлиқ ёки қисман қайтарган тақдирда Қарздордан микроқарзни муддатидан олдин қайтаргани учун неустойка (пеня) ва бошқа тўловларни талаб қилиш;
6.1.3. Ушбу Шартнома бўйича микроқарз суммасини кўпайтириш;
6.1.4. Асосий қарз ва фоизларни  сўндириш санаси дам олиш ёки байрам кунига тўғри келганда,  фоиз  ёки асосий қарзни тўлаш кейинги иш кунида амалга оширилган ҳолларда неустойка (пеня) ундириш.
7. Шартнома шартларига ўзгартиришлар киритиш тартиби  
7.1. Ушбу Шартномага барча иловалар, ўзгариш ва қўшимчалар ёзма равишда тузилиши ҳамда иккала томон тарафидан шартномага ҳавола қилган ҳолда имзоланиши шарт.  
8. Қарздорликни судгача ҳал этиш тартиби
8.1. Қарздор томонидан шартнома бўйича асосий қарз суммасини қайтариш ва/ёки фоизларни тўлаш муддатлари бузилган ҳолатларда Қарз берувчи, Қарздорга  хабарнома жўнатган ҳолда, Қарздорнинг розилиги билан музокаралар ўтказиш орқали баҳсни судгача ҳал этиш бўйича чоралар кўришга ҳақлидир.   Хабарномада қуйидаги маълумотлар бўлиши лозим: қарздорликни сўндириш тўғрисида талаб ва Шартнома бўйича мажбуриятларни бажармаслик оқибатлари, асосий қарз суммаси, ҳисобланган фоизлар, неустойка, бошқа тўловлар (агар мавжуд бўлса) кўрсатилган ҳолда. Маҳаллий вақт билан соат 20:00 дан 8:00 гача вақт оралиғида хабарномани топшириш ва бу ҳақда телефон орқали оғзаки эслатишга йўл қўйилмайди.      

8.2. Қарз берувчи қарздорликни сўндириш бўйича ўз эътирозларини Қарздорга жўнатишга ҳақлидир. Агар 10 кун ичида Қарздор ўз қарзларини сўндирмаса, Қарз берувчиқарздорликни ундириш учун судга мурожаат қилиш ҳуқуқини ўзида сақлаб қолади.    

9. Махфийлик ва ахборотни ошкора қилиш
9.1. Томонлар Шартномага, унинг мазмунига, шартномага тегишли барча ахборот ва ҳужжатларга нисбатан ўта махфийликка риоя қилишлари лозим, ва улар бундай махфий ахборотни бошқа Томоннинг ёзма розилигисиз учинчи шахсларга ўтказишлари ва/ёки ошкора қилишлари мумкин эмас, Шартномада кўзда тутилган ҳолатлар бундан мустасно.
9.2. Томонлар барчага маълум бўлган (очиқ маълумотлар), Томонга учинчи шахс тарафидан махфийликни бузмасдан маълум бўлган ёки қонуний жиҳатдан ошкора бўлган ёхуд ваколатли давлат органларининг қонуний талабларига мувофиқ ошкора қилиниши лозим бўлган ахборотга нисбатан махфийликни сақлашга мажбур эмаслар.
9.3. Қарздор ушбу орқали Қарз берувчига ўзлари ҳақидаги ҳар қандай ахборотни йиғиш, сақлаш, ишлатиш, тарқатиш, бошқа тарзда олиш, қайта ишлашга, шу жумладан, улардан олинган ахборотни қуйидаги ҳар қандай учинчи шахсларга ўтказишга ўз розилиги ва ҳуқуқларини тақдим этадилар, ва бу билан чекланиб қолмайдилар:
9.3.1. ҳар қандай кредит бюроларига, Ўзбекистон Республикаси қонунчилигига мувофиқ;
9.3.2.  ушбу Шартнома бўйича талаб қилиш ва/ёки қарзни ўтказиш ҳуқуқидан воз кечиш тўғрисда шартномалар тузиш ва/ёки бундай шартномаларни тузиш юзасидан қарор қабул қилиш имконияти; 
9.3.3.  Қарз берувчига хизматларни тақдим этувчиларга, бундай шахслар ва Қарз берувчи ўртасида ўз функцияларини бажаришни таъминлаш ёки хизматлар кўрсатиш учун тузилган шартномаларга мувофиқ;
9.3.4.  Қарз берувчининг ушбу Шартнома бўйича ҳуқуқларини тасарруф этиш зарур бўлган ҳолатларда, шу жумладан, Шартнома бўйича муддати ўтказиб юборилган қарздорликни ундириш вақтида;
9.3.5.  Ўзбекистон Республикаси қонунчилиги талабларига мувофиқ бошқа ҳолатларда.
9.4. Қарздор ушбу орқали ўзларининг ҳар қандай персонал маълумотларини қайта ишлашга, шу жумладан, бироқ бу билан чекланмасдан, Қарздор  тўғрисидаги ахборотни йиғиш, рўйхатга олиш, тўплаш, сақлаш, мослаштириш, ўзгартириш, янгилаш, ишлатиш ва тарқатиш (тарқатиш, тасарруф этиш, ўтказиш) шахссизлантириш, йўқотишга ҳеч бир чекловларсиз ва ҳар қандай мақсадларда аниқ, сўзсиз розилигини тақдим этадилар.  
10. Баҳсларни ҳал этиш
10.1.Баҳсларни музокаралар йўли билан ҳал этишнинг имкони бўлмаса, ушбу шартномадан уни тузиш, ўзгартириш, ҳаракати, ижро этиш, бузиш, бекор қилиш натижасида келиб чиқадиган барча баҳслар Қарз берувчи жойлашган ердаги туманлараро фуқаролик судига, Ўзбекистон Республикасининг амалдаги қонунчилиги билан белгиланган қоидаларга мувофиқ  кўриб чиқиш ва ҳал этиш учун берилади.  
11. Бошқа шартлар
11.1. Шартнома томонларининг келишувига кўра, Шартноманинг 1.4.-бандида  кўрсатилган сана микроқарз муддатининг охирги куни деб қабул қилинади, Қарз берувчи кассаси ёпилишига қадар ёки нақд пулсиз кўринишда тўлов тизимлари (PAYME ёки бошқа тўлов тизимлари) орқали пул ўтказиш йўли билан сўндириш ёхуд банк пул ўтказмаси орқали Қарз берувчининг жорий ҳисобига пул ўтказиш соат 19-00 гача (душанбадан жумагача) шанба куни соат 17-00 гача сўндириш санаси ҳисобланади. Дам олиш  ва байрам кунлари нақд пулсиз сўндириш амалга оширилганда кейинги иш куни сўндириш санаси ҳисобланади.   
11.2. Қарз берувчининг кассасидан нақд пул кўринишидаги маблағлар олинган сана ёки пул мабьлағларининг Қарздор банк карточкасига ўтказиб берилган сана микроқарзни берилгансанаси ҳисобланади, Микроқарзни сўндириш графигида кўрсатилган микроқарзни сўндириш муддатининг бошланиш санаси деб микроқарз олинган санадан кейинги кун ҳисобланади, Қарз берувчининг кассасига нақд пул кўринишидаги пул маблағлари келиб тушган ёки Қарз берувчининг жорий ҳисобига пул маблағлари ўтказилган сана микроқарзни сўндириш санаси деб ҳисобланади, бу Қарз берувчининг жорий ҳисоб рақамидан кўчирма билан тасдиқланади.   

11.3. Ушбу Шартномани тузиш ва ижро этиш билан боғлиқ барча харажатлар, шу жумладан, пул маблағларини нақд пулсиз ўтказиб, қарздорликни сўндириш амалга оширилган вақтда  тўловларни ўтказишни амалга оширувчи тарифлари бўйича комиссия тўловлари ва бошқа тўловлар  Қарздор зиммасига юкланади.  
11.4. Шартнома матни томонларнинг розилигига мувофиқ ўзбек тилида тузилди. 
11.5. Ушбу Шартнома ўзбек тилида, бир хил юридик кучга эга бўлган икки нусхада тузилди, Томонларнинг ҳар бирига битта нусхадан.
12. Шартнома томонларининг реквизитлари
	Қарз берувчи

	Қарздор

